
PËRSHKRIMI  

Projekti “Edukimi dhe kujdesi në fëmijërinë e hershme për kapitalin njerëzor të Kosovës” është 

hartuar me qëllim avancimin e prioriteteve kryesore kombëtare në fushën e edukimit dhe kujdesit 

në fëmijërinë e hershme (EKFH), përfshirjes sociale, barazisë gjinore dhe zhvillimit të 

qëndrueshëm të orientuar drejt klimës. 

Në mënyrë specifike, përforcon përpjekjet e Kosovës për zgjerimin e qasjes së barabartë në 

shërbime cilësore të EKFH-së, fuqizimin e grave dhe grupeve të margjinalizuara, forcimin e 

kornizave institucionale dhe mbështetjen e zhvillimit të harmonizuar me prioritetet klimatike, në 

përputhje me prioritetet strategjike të Qeverisë së Kosovës dhe Bankës Botërore. 

Projekti është i strukturuar rreth katër komponentëve që e përforcojnë njëra-tjetrën dhe që 

adresojnë kufizimet si në anën e ofertës, ashtu edhe në nivel sistemi në sektorin e EKFH-së. 

Komponenti 1: Përmirësimi i cilësisë së shërbimeve të EKFH-së fokusohet në forcimin e 

standardeve të shërbimit, avancimin e fuqisë punëtore të EKFH-së, përmirësimin e praktikave 

pedagogjike dhe fuqizimin e sistemeve të sigurimit të cilësisë dhe monitorimit. 

Komponenti 2: Nxitja e integrimit multisektorial në ofrimin e shërbimeve të EKFH-së trajton 

fragmentimin e shërbimeve të zhvillimit në fëmijërinë e hershme në sektorët e arsimit, 

shëndetësisë, mbrojtjes sociale dhe mbrojtjes së fëmijëve. 

Komponenti 3: Rritja e qasjes së barabartë në shërbimet e EKFH-së synon zgjerimin e 

disponueshmërisë së shërbimeve të EKFH-së, veçanërisht në komunat me mungesë të shërbimeve 

dhe për popullatat e cenueshme, përmes investimeve në infrastrukturë, zgjerimit të shërbimeve dhe 

masave të synuara për qasje. 

Komponenti 4: Menaxhimi i projektit dhe monitorimi e vlerësimi mbështesin zbatimin efektiv, 

koordinimin dhe monitorimin e rezultateve. 

Njësia e dedikuar për zbatimin e projektit (NjZP) në kuadër të MASH-it është përgjegjëse për 

menaxhimin e projektit në baza ditore, funksionet fiduciare, prokurimin, monitorimin dhe 

vlerësimin, si dhe koordinimin e asistencës teknike në kuadër të komponenteve të projektit. 

Me qëllim të arritjes së objektivave kombëtare në edukim dhe kujdes në fëmijëri të hershme, 

Ministria e Arsimit dhe Shkencës, në cilësinë e institucionit bartës dhe zbatuese, kërkon të 

angazhojë një Inxhinier të Ndërtimtarisë. 

PËRGJEGJËSITË E INXHINIERIT TË NDËRTIMTARISË  
 
Inxhinieri i Ndërtimtarisë do të jetë përgjegjës për menaxhimin, koordinimin, monitorimin dhe 

mbështetjen e zbatimit të komponentëve të infrastrukturës së projektit, duke përfshirë sigurimin e 

përputhshmërisë së projektit me legjislacionin në fuqi, normat dhe standardet e projektimit tw 

ndërtesave parashkollore, kërkesat teknike dhe standardet e zbatueshme nga ky projekt, si dhe me 

Standardet Mjedisore dhe Sociale të Bankës Botërore. 

Inxhinieri i Ndërtimtarisë do të raportojë te koordinatorja e projektit për edukimin dhe kujdesin në 

fëmijëri të hershme për kapitalin njerëzor të Kosovës dhe do të punojë ngushtë me divizionin për 

zhvillimin e standardeve dhe normativave për hapësirat arsimore, divizionin për arsim privat 

parauniversitar dhe njësitë tjera përkatëse brenda Ministrisë së Arsimit dhe Shkencës. 

Funksionet kryesore të Inxhinierit të Ndërtimtarisë do të përfshijnë:  

• Ofrimin e mbështetjes profesionale dhe koordinimin teknik në projektimin, ndërtimin dhe 

renovimin e objekteve arsimore, duke siguruar cilësi dhe përputhshmëri me standardet e 

aplikueshme; 

• Koordinimin me institucionet përkatëse (ministritë, agjencitë  qendrore, drejtoritë komunale 

përkatëse dhe institucionet e tjera tw infrastrukturës teknike) për sigurimin e kushteve, 

pëlqimeve, aprovimeve dhe lejeve të nevojshme për dokumentacionin teknik të projektit; 

• Menaxhimin dhe mbikëqyrjen e kontratave të projektimit dhe ndërtimit, si dhe sigurimin e 

kontrollit të cilësisë së zbatimit të tyre; 

Në përgjithësi, detyrat specifike që do të ndërmerren nga Inxhinieri i Ndërtimit do të përfshijnë, 

por nuk do të kufizohen në, ofrimin e asistencës praktike për fushat si në vijim: 



 

 

• Ofrimin e mbështetjes në hartimin e detyrave projektuese, programeve funksionale dhe 

kërkesave dhe specifikimeve teknike për dokumentacionin teknik të projektit në koordinim me 

divizionin për planifikim dhe standarde të hapësirave arsimore në MASH; 

• Ofrimin e mbështetjes në përgatitjen e specifikimeve teknike të dokumentacionit për 

kontraktimin e shërbimeve të projektimit, mbikëqyrjes dhe punëve ndërtimore në koordinim me 

divizionin për planifikim dhe standarde të hapësirave arsimore dhe njësinë e prokurimit në 

MASH; 

• Sigurimin e përputhshmërisë së zgjidhjeve të propozuara arkitektonike dhe inxhinierike me 

kërkesat vendore, si dhe përfshirja e elementeve që synojnë përmbushjen e standardeve të BE-

së në lidhje me zgjidhjet e gjelbra, me efikasitet energjetik, ndriçimin natyror dhe ventilimin;. 

• Bashkëpunimin e ngushtë me specialistin e edukimit dhe divizionin për edukimin në fëmijërinë 

e hershme për të siguruar harmonizimin e pedagogjisë me arkitekturën si pjesë e dizajneve të 

reja dhe renovimeve, në përputhje me rekomandimet e Dokumentit të Vlerësimit të Projektit 

(PAD) dhe duke marrë parasysh arkitekturën moderne të projektimit të hapësirave qendrore për 

institucionet parashkollore; 

• Vlerësimin, identifikimin dhe koordinimin e nevojave për incizime gjeodezike, hulumtime 

gjeoteknike, vlerësime të strukturave ekzistuese, analiza dhe incizime të gjendjes ekzistuese dhe 

analiza të tjera të nevojshme; 

• Koordinimin e verifikimit të kapaciteteve dhe kushteve të infrastrukturës teknike, në koordinim 

me njësitë dhe autoritetet përgjegjëse, për kyçje në rrjetin e energjisë elektrike, ujësjellësit, 

kanalizimit, telekomunikacionit dhe shërbimeve tjera relevante, dhe sigurimin që këto kërkesa 

të reflektohen në projektim dhe planifikim të zbatimit; 

• Koordinimin e verifikimit të dokumentacionit pronësor, urbanistik dhe teknik të nevojshëm për 

fillimin e projektimit dhe/ose punimeve, në koordinim me njësitë dhe autoritetet përgjegjëse; 

• Vlerësimin e projekteve ideore dhe/ose zbatuese, sipas fazave të përcaktuara, duke vlerësuar 

përputhshmërinë me detyrën projektuese, kërkesat dhe specifikimet teknike, standardet teknike 

të zbatueshme dhe dokumentacionin e prokurimit, në koordinim me divizionin për planifikim 

dhe standarde të hapësirave arsimore në MASH; 

• Monitorimin e progresit fizik dhe financiar të punimeve, identifikimin e vonesave dhe rreziqeve 

potenciale, propozimin e masave korrigjuese, rishikimin teknik të kërkesave për ndryshime, punë 

shtesë, zgjatje të afateve dhe çështjeve tjera kontraktuale, përgatitjen e rekomandimeve në 

përputhje me kontratën dhe procedurat e aplikueshme dhe përgatitjen e raporteve periodike të 

progresit; 

• Vlerësimin e raporteve të punëve të kryera bazuar në librat ndërtimorë dhe dokumentacionin 

përkatës, sipas procedurave përkatëse administrative në MASH; 



 

 

• Koordinimin teknik të procedurave për përfundimin e punimeve, testimin e sistemeve, 

inspektimet përfundimtare, eliminimin e defekteve, pranimin teknik dhe dorëzimin e objekteve 

për përdorim, sipas procedurave përkatëse administrative në MASH; 

• Koordinimin me stafin e Ministrisë së Arsimit dhe Shkencës, Ministrisë së Shëndetësisë, zyrat 

relevante dhe njësinë e zbatimit të projektit (NjZP); 

KUALIFIKIMET 

Inxhinieri i Ndërtimtarisë duhet të ketë këto kualifikime:  

• Diplomë universitare 5-vjeçare në fushën e ndërtimtarisë - drejtimi konstruktiv ose Master i 

diplomuar i ndërtimtarisë – drejtimi konstruktiv dhe licencë profesionale valide të kategorisë A 

në fushën relevante për pozitën, sipas legjislacionit në fuqi; 

• Minimum 7 vjet përvojë profesionale, prej të cilave së paku 3 vjet përvojë e dëshmuar 

profesionale në menaxhim të projekteve të ndërtimit; 

• Përvojë të dëshmuar në vlerësimin, koordinimin dhe/ose mbikëqyrjen e projektimit, ndërtimit  

dhe/ose zhvillimit të infrastrukturës fizike sociale; përvoja me projekte të ndërtesave të 

institucioneve arsimore konsiderohet përparësi e veçantë; 

• Njohuri të mira të legjislacionit në fuqi në fushën e ndërtimtarisë, normave dhe standardeve të 

hapësirave të objekteve parashkollore, procedurave që lidhen me projektimin, ndërtimin dhe 

zhvillimin  e infrastrukturës publike, përfshirë kërkesat për efiçiencë të energjisë dhe ndërtim të 

qëndrueshëm; njohja dhe/ose përvoja me Standardet Mjedisore dhe Sociale (ESS) të Bankës 

Botërore do të konsiderohet përparësi e veçantë; 

• Njohuri të shkëlqyera të gjuhës shqipe dhe angleze. Njohja e gjuhës serbe do të konsiderohet 

përparësi. 

 

PERIUDHA E ANGAZHIMIT 

Inxhinieri i ndërtimit do të angazhohet me orar të plotë. Kontrata pritet të fillojë në Nëntor 2026 

dhe të vazhdojë deri në qershor 2029. Kohëzgjatja e kontratës do të varet nga performanca e 

kënaqshme e vlerësuar gjatë një rishikimi zyrtar vjetor. Gjashtë muajt e parë do të konsiderohen 

si periudhë prove. Pozita është me bazë në Prishtinë dhe kërkon vizita të rregullta në lokacionet e 

projekteve në tërë territorin e Kosovës. 

Pagesa do të bazohet në tarifën mujore të përcaktuar në kontratë. Inxhinieri i Ndërtimtarisë pritet 

të fillojë angazhimin pas nënshkrimit të kontratës. 

 

 



 

 

PROCEDURA E APLIKIMIT 

Të gjithë kandidatët e interesuar duhet të dorëzojnë dokumentet në vijim: 

* Curriculum Vitae (CV-në) dhe dëshmi mbështetëse, të tilla si vërtetime të punësimit, kontrata, 

letra rekomandimi ose dokumente të tjera relevante që konfirmojnë kohëzgjatjen, pozitën dhe 

natyrën e përvojës 

* Letër motivimi/interesi; 

* Kopje të diplomës universitare;  

* Kopje e licencës valide profesionale; 

* Të dhënat kontaktuese për dy referenca profesionale. 

Dosja e plotë e aplikimit duhet të dorëzohet jo më vonë se më 21.10.2026, ora 16:00, në e-mail 

adresën si vijon: ekfh.prokurimi@rks-gov.net  

Kandidati/ja i/e suksesshëm/me do të kërkohet të paraqesë dëshmi nga evidenca penale para 

konfirmimit përfundimtar të punësimit. Kjo pozitë i nënshtrohet verifikimit të kënaqshëm të 

historikut. 

Aplikuesi/ja është përgjegjës/e për vërtetësinë dhe saktësinë e të gjitha informatave dhe 

dokumenteve të dorëzuara; nëse në cilëndo fazë të procesit konstatohet se informatat e dhëna janë 

të pasakta, të paplota ose të rreme, aplikuesi/ja do të eliminohet nga procesi i përzgjedhjes. 

PROCESI I PËRZGJEDHJES: 

Individë me përvojë dhe të kualifikuar do të përzgjidhen sipas dispozitave të Rregullores së 

Prokurimit të Bankës Botërore për Huamarrësit e Financimit të Projekteve të Investimeve (FPI), 

korrik 2016, bazuar në një thirrje të hapur dhe duke përdorur metodën e përzgjedhjes për konsulent 

individual – përzgjedhje e hapur kombëtare (Individual Consultant – Open National). 

